
GOUVÈNÈ CUOMO ANSANM AVÈK LIDÈ LEJISLATIV YO ANONSE AKÓ POU 

AMELYORE SEKIRITE RAY YO TOUPATOU NAN ETA NEW YORK 
 

Akò a mande enspeksyon kowòdone souvan sou aparèy kontwòl trafik yo nan 
pasaj baryè yo pa otorite lokal ak Eta 

 
Lwa ogmante penalite tou pou konpayi chemendefè yo, chofè residivis yo ki pa 

vle konfòme avèk lwa 
 
 
Gouvènè Andrew M. Cuomo, Dirijan Majorite Sena a, John Flanagan, Prezidan Asanble 
a Carl Heastie ak Lidè Konferans Demokratik Endepandan Sena Jeffrey Klein, jodia te 
anonse yon akò sou lejislasyon pou amelyore mezi sekirite nan ray yo toupatou nan Eta 
New York. Akò a gen ladan yon seri inisyativ ki pral redwi rsik kolizyon veyikil tren a 
motè nan pasaj baryè yo nan eta. Nouvo inisyativ yo ap egzije enspeksyon kowòdone 
souvan sou aparèy kontwòl trafik sou pasaj ray nan otowout yo epi enpoze sanksyon 
sou konpayi chemenefè yo ki kontinye ap dezobeyi lwa epi inyore egzijans sekirite 
enpòtan yo. Lwa sa yo pral asire ke Eta New York konfòme avèk egzijans sekirite 
federal, e li pral aliyen lwa eta avèk egzijans federal pou enspeksyon pon chemendefè 
yo. 
 
“Ray tren New York enpòtan nan rezo transpòtasyon eta sa e nou dwe asire ke yo 
reponn a piwo nivo standa sekirite posib,” Gouvènè Cuomo te deklare. “Lè nou mande 
enspeksyon souvan nan pasaj baryè yo epi ogmante sanksyon pou chofè yo kap 
kontinye vyole lwa epi inyore egzijans enpòtan sou sekirite, akò sa pral ede redwi 
kantite trajedi ki ka evite ki te rive nan pasaj yo pandan plizyè ane. Mwen remèsye 
patnè mwen yo nan lejislati a paske yo te rive jwenn akò sa ansanm avèk angajman yo 
pou asire yon sistèm ray ki pi ansekirite pou tout moun.” 
 
Lidè Majorite Sena John Flanagan te deklare, “Pandanke nap aliyen lwa Eta New 
York yo ansanm avèk lwa Federal yo ki egziste deja, akò sa etabli yon pwogram 
enspeksyon sekirite konjwen siyal trafik nan pasaj baryè chemendefè yo, pran mezi 
sevè sou konpayi chemendefè yo kap vyole lwa epi ogmante sanksyon pou otomobilis 
yo ki kontinye ap inyore siyal sekirite yo epi mete lavi lòt moun andanje. Lè li kesyon de 
pasaj baryè chemendefè, New York ap asire sekirite anvan epi kenbe otomobilis 
ansanm avèk lòt moun yo andeyò danje. Mwen remèsye Gouvènè a ansanm avèk 
kòlèg mwen yo alafwa nan Sena ak Asanble a paske yo te mete aksan sou kesyon 
sekirite piblik enpòtan sa epi travay avèk nou pou jwenn yon rezilta enpòtan.” 

Prezidan Asanble a Carl Heastie te deklare, “Akò sa reprezante yon aksyon nan tout 
eta pou kowòdone standa sekirite piblik pou alafwa operatè chemendefè yo ansanm 
avèk otomobilis yo pou ede anpeche aksidan ak mòtalite ki te kapab evite. Lè nou 
kenbe alafwa konpayi tren ansanm avèk chofè yo nan New York avèk piwo nivo standa 
sekirite, nou ka ede anpeche trajedi ensanse sa yo ki te deja retire twòp vi. Verifye 
enspeksyon pon chemendefè yo, asire ke limyè sikilasyon ak sistèm avètisman baryè 
ray tren yo travay an kowòdinasyon, epi ogmante sanksyon pou moun sila yo ki neglije 
pou konfòme avèk standa sekirite pral fè New York vini yon kote ki pi ansekirite pou 
vwayaje.” 
 
Lidè Konferans Demokratik Endepandan Sena Jeffrey Klein te deklare, “Pasaj tren 
Eta New York yo kounye a sou kontwòl pou yon amelyorasyon sekirite ki pi nesesè 
grasa akò sa. Mwen vle remèsye Senatè David Carlucci paske li te pote alavangad 
pwoblèm enpòtan sa apre yon aksidan trajik ki te pote ale lavi yon fi nan Valhalla lè yon 
tren Metro-North te frape veyikil li. Nouyòkè yo merite siyal amelyore, enspelsyon 
sekirite ak siyal pou asire ke okenn fanmi pa sibi angwas sa ankò.” 
 
Nouvo akò lejislatif la pral: 

• Egzije Enspeksyon Kowòdone souvan pa Otorite Lokal ak Eta yo – Egzije 
chak konpayi chemendefè, minisipalite oswa ajans eta ki gen jiridiksyon sou yon 
otowout kote gen yon pasaj baryè ray tren pou fè, enspeksyon, nan yon 
minimòm, chak dezan sou aparèy kontwòl trafik yo. Akò sa pral otorize 
Depatman Transpòtasyon NYS pou etabli, enplemante ak egzèse kontwòl sou 
yon pwogram pou kowòdone enspeksyon konjwen nan siyal kontwòl trafik yo ki 
entè-konnekte avèk sistèm avètisman pasaj baryè chemendefè otouwout yo. Sa 
a pral asire ke tout siyal pasaj baryè entè-konekte yo – kèkewa pwopriyete l –ap 
fonksyone komsadwa.  

• Aliyen lwa eta avèk egzijans federal pou rapòte – Egzije konpayi chemendefè 
prive yo pou soumèt enspeksyon pon chemendefè yo bay Depatman 
Transpòtasyon NYS sou menm orè a jan li egzije pa gouvènman federal la. 
Aktyèlman, lalwa federal egzije pou pwopriyete ray chemendefè yo enplemante 
pwogram jesyon chemendefè, nan yon nivo minimòm, bay Administrasyon 
Chemendefè Federal enspeksyon anyèl pon yo, envantè tout pon chemnedefè 
ak verifikasyon pwogram jesyon pon an. Li egzije tou ke chemendefè yo 
dokimante tout reparasyon, modifikasyon, ansanm avèk enspeksyon nan chak 
pon ki sijè pou revizyon FRA. Lejislasyon sa konfòm nan lwa eta ak egzijans 
fedreal sa yo.  

• Ogmante sanksyon pou vyolasyon chemendefè – Enpoze sanksyon lajan, 
jiska $5,000, kont konpayi chemendefè yo pou chak vyolasyon, tankou neglije 
pou rapòte imedyatman bay Eta yon aksidan, pou soumèt rapò obligatwa yo, 
oswa pou konfòme avèk òdonans Komisyonè Transpòtasyon an. Konpayi ray 
tren yo kap transpòte materyèl danjre ka gen pou peye jiska $15,000 nan 
penalite pou vyolasyon menm jan.  

• Ogmante penalite pou ofansè residivis yo – Ogmante sanksyon pou ofansè 
residivis yo ki neglije konfòme avèk règleman sou sekirite. Daprè nouvo akò sa, 
chofè residivis yo ki kondane paske yo kouri sou baryè a pral gen pou peye jiska 
$750 pou yon dezyèm ofans ak $1,000 pou twazyèm ofans lan. Daprè lwa aktyèl 
la, peryòd kote yo ka pouswiv yon residivis pou menm vyolasyon an se 18 mwa.  

Akò sa pral etann peryòd sa pou 30 mwa. Menm jan, chofè residivis yo ki kondane 
paske yo dezobeyi siyal trafik la pral gen yon sanksyon pou jiska $500 pou dezyèm 
ofans lan, e jiska $750 pou yon twazyèm oswa ofans ki vini annaprè. Finalman, chofè 
residivis yo kap kondwi bis, veyikil ki pote materyèl danjre, ansanm avèk gwo veyikil ki 
klase avèk plis pase 10,000 liv, kondane paske yo pa kanbe nan pasaj baryè 
chemendefè yo kounye a pral gen yon sanksyon pou jiska $500 pou dezyèm ofans lan, 
e jiska $750 pou yon twazyèm oswa ofans ki vini annaprè, avèk yon retrospeksyon elaji 
trent mwa.  

Anplis de akò jodia, Gouvènè a pral lanse tou yon pwogram pilòt pou amelyore 
sansibilizasyon chofè ansanm avèk konpòtman nan pasaj baryè yo.  
 
Nan ane 2014 te genyen plis pase 250 ka lanmò ki te asosye avèk kolizyon pasaj nan 
Etazini. Aksidan nan pasaj baryè tren souvan rive nan pasaj baryè tren lokal nan 
kominote yon chofè. Daprè done ki soti nan Administrasyon Chemedefè Federal, 50-
pousan nan kolizyon veyikil tren a motè yo rapòte ke yo te fèt nan distans senk kilomèt 
de lakay chofè a; 75-pousan nan kolizyon sa yo te rive nan distans 25 kilomèt de lakay 
moun nan. 
 
Dispozisyon ki anvigè nan Lwa sou Sikilasyon Veyikil New York ansanm avèk lwa sou 
Trafik la egzije pou otomobilis yo obsève konpòtman kondwit ki ansekirite, men lapolis 
rapòte ke anpil otomobilis neglije pou swiv egzijans sekirite enpòtan sa yo, riske pwòp 
sekirite yo ansanm avèk sekirite lòt moun.  
 
Nan mwa Fevriye 2016, Administrasyon Chemendefè Federal te mande depatman 
transpòtasyon eta pou verifye ke sistèm avètisman pasaj nan chemendefè yo entè-
konekte avèk limyè trafik yo ap fonksyone komsadwa. Daprè FRA, gen apeprè 5,000 
nan entè-koneksyon sa yo nan tout peyi a, 117 ladan yo lokalize nan New York. Kòm 
yon rezilta, yon efò nan tout eta nan New York te sou pye pou amelyore operasyon 
kowòdone trafik ak sistèm siyal chemendefè yo ki a distans toupre kote veyikil yo ka 
nan liy datant sou ray tren yo. Nan kad mizajou Pwogram Kapital 2008 la, Pwogram 
sekirite nan pasaj baryè tren yo te idantifye kategori priyorite travay pou konsantre sou 
resous limite pou amelyore sekirite nan zòn ki pi kritik yo; siyal entè-konekte se te youn 
pami sa yo te idantifye yo.  

